
Jaargang 5 — Uitgawe 15 Van sondaars en e-tollenaars

In hierdie uitgawe Die Fariseér het (in die tempel) gaan staan en hy het s6 gebid: ‘My God,
e Voorblad baie dankie dat ek nie soos die ander mense is nie. Hulle steel, hulle lewe
Beroepe en standplase nie soos U wil hé nie, en hulle pleeg egbreuk. En dankie dat ek nie soos
Predikante en gemeentes hierdie tollenaar is nie. Ek vas twee maal in 'n week, en ek gee tiendes van
Ander nuus alles wat ek kry.” Maar die tollenaar het ver weg gaan staan. Hy wou nie opkyk
Agterblad na die hemel nie, want hy het gedink hy is nie goed genoeg nie. Hy het homself op
die bors geslaan en gesé: ‘My God, ek is 'n sondaar. U moet asseblief jammer wees
vir my en U moet my help.’

Daarna het Jesus gesé: “Ek sé vir julle, toe hierdie tollenaar weggaan van die tempel,
was God tevrede met hom maar nie met die Fariseér nie. Want God sal elkeen verneder
wat dink hy is belangrik, en God sal elkeen wat nederig is, belangrik maak.” (Uit Lukas 18,
Bybel vir almal)

Die moontlike instelling van 'n nuwe Wet van Transvaal, in die vorm van e-tol, is omtrent net
so gewild soos die Bybelse tollenaars. Die Nuwe-Testamentiese tollenaars was in diens van
die Romeine, en hulle is dus wyd as verraaiers beskou. Hulle moes 'n bedrag van reisigers hef,
en dan 'n vaste kommissie vir hulself as vergoeding neem. Maar die bedryf was met korrupsie

Teken in op die deurspek, en in die Bybel word hulle gereeld in dieselfde asem as sondaars genoem.
e-Hervormer en

ontvang elke uitgawe . ) « »
gratis per e-pos! Tog — daar is soms minder kras oor hulle geoordeel. In Lukas 7: 29 en 30 word hulle as “beter

as die Fariseérs en die geleerdes van godsdiensreg beskou omdat hulle hulle met die doop
VSILUL T G Res el van Johannes laat doop het. In hoofstuk 15 is dit weer die Fariseérs en skrifgeleerdes wat kla

karen@nhk.co.za . .
dat Jesus tollenaars en sondaars na Hom laat luister, en by sondaars eet. Hierop het Jesus

hulle die verhaal van die verlore skaap vertel.
Nuus, berigte en kort

tv%ZP;g?;Zir (uiters 100 Daar is 'n paar sterk persepsies van ooreenkomste tussen die Nuwe-Testamentiese tollenaars

produksie@nhk.co.za en die e-tolstelsel. Die tollenaars se gebrek aan openheid oor hoeveel hulle vir hulself geneem
het, het baie tot die persepsie van korrupsie bygedra. Die regsgeding teen die e-tol het ook
grootliks oor die gebrek aan deursigtigheid gehandel, en die vermoedens loop sterk dat
daar mense is wat hul posisies misbruik het om te kan skep. Times Live het pas berig hoe
individue wat met die ANC of sy frontmaatskappy, Chancellor House, verbind word, ook
belange in die e-tolbedryf het.

In die Ou Testament het die vyande van Juda die teruggekeerdes uit ballingskap by
koning Artasasta (Artaxerxes) verkla en gesé sodra Jerusalem se muur gebou is,
sal die Jode nie meer belasting en tolgeld aan die Perse betaal nie. In Esra 7 het
die koning die tesouriebeamptes in die Transeufraat opdrag gegee om nie tol of
belastings van Leviete en tempeldienaars te hef nie.

In Matteus 17 gee Jesus opdrag aan Simon om 'n vis te gaan vang. In die bek
sal die geld wees vir tempelbelasting. Dit was die gebruik om tolgeld net
van buitelanders te hef, maar om nie aanstoot te gee nie, het Jesus wel
die tempelbelasting laat betaal.

Charles Dickens het gesé: There are only two certainties in life:
death and taxes. Ons sou kon sé dat daar drie sekerhede is:
die dood, belastings en die sonde. Die drie dinge sal altyd
met ons wees — ontkom sal ons hulle nie!

Skakels

Ds Thinus van Staden

Ds Louw
van der Linde

Ds Marius Jansen
van Vuuren

Ds Tertius Hindley

BEROEPE EN STANDPLASE

Kontak die webbladredakteur, prof Ernest van Eck, by ernest.vaneck@up.ac.za om vakante
standplase op die Kerk se amptelike webblad by www.nhk.co.za te plaas. Onthou asseblief
dat ’'n standplaas eers vakant verklaar moet wees voordat dit geadverteer mag word. Kontak
dr Frikkie Labuschagne by 012 322 8885 x256 in dié verband.

Beroepe ontvang

Ds Thinus van Staden van Montana na Hartebeeshoek
Ds Louw van der Linde (beroepafwagtend) na Trichardtsfontein

Beroep aanvaar

e Ds Marius Jansen van Vuren van Duncanville na Ventersdorp

PREDIKANTE EN GEMEENTES

Alle lief en leed vir plasing in die kerklike publikasies moet aan die Sekretaris vir SENTIK, dr
Wouter van Wyk, by wouter@nhk.co.za gestuur word, of skakel hom by 082 339 2332.

| « Gemeentes moet asseblief kennis neem dat die Sinodale Kerkkantoor op

Donderdag 17 Mei gesluit is, omdat dit Hemelvaartdag is. Die e-Hervormer word
daarom reeds op Woensdag 16 Mei versprei.

e Ds Thomas Dreyer van Wapadrant en Veronika van Heerden is amptelik op 21
April deur Thomas se pa, prof Theuns Dreyer, in die huwelik bevestig by 'n intieme
familieseremonie in Rustenburg. Thomas en Veronika het egter nog albei van
kleins af daarvan gedroom om op 'n eksotiese eiland te trou. Vroeg die oggend
van 30 April het hulle op 'n klein eilandjie in Thailand voor ongeveer 30 vriende die
huweliksbelofte afgelé, en na 'n boodskap van Thomas se suster, ds Anet Dreyer-
Kriger, geluister, terwyl die son oor die see opgekom het. Dit was ’'n pragtige en
onvergeetlike dag! Ons bede is dat God die res van hul lewe saam ook so mooi
en onvergeetlik sal maak.

¢ Dieledevandie Eendrachtkring word herinner aan hul byeenkoms op Donderdag
24 Mei om 09:30 vir 10:00 by Déja.vu Restourant, Annie Bothalaan 78, Riviera,
Pretoria. Antwoord asseblief op die laatste teen Maandag 21 Mei by Johanna
Steyn, 012 348 2932 of 082 749 3071, of Hendrien Naudé, 018 290 9460 of 083
722 3653.

e Ds Tertius Hindley is losgemaak uit sy standplaas, Gemeente Randfontein
Midpark, met behoud van ampsvoorregte.

e Gemeente Brits se nuwe e-posadres is nhkbrits@gmail.com en hul nuwe
faksnommer 086 658 6601.

e Die sesde preekskets, deur ds Thomas Dreyer van Gemeente Wapadrant,
is op Vrydag 11 Mei aan predikante gestuur. Dié preek is geskryf met die oog
op die Hemelvaart. Lidmate kan gaan na www.nhk.co.za (of www.nhka.org)
— So werk ons — Toerusting — In Christus se voetspore vir agtergrondinligting
en 'n paar vrae oor die betrokke teksgedeelte wat gesprek in die gemeente kan
stimuleer.

o GELOWIGE GESINNE GESPREK. Die gesin —'n boodskap van Martin Luther.
Ons boodskap aan elke gesin vir hierdie week is 'n vrye vertaling van Martin
Luther se woorde. Minstens dit moet alle getroude mense weet. Hulle kan geen
belangriker werk doen of enigiets van groter waarde vir God, vir die Christendom,

vir die wéreld, vir hulself, en vir hul kinders doen as om hul kinders goed groot te
maak nie. In vergelyking met hierdie werk — dat getroude mense hul kinders op
die regte wyse grootmaak — is daar niks in pelgrimstogte na Rome, niks daarin
om kerkgeboue op te rig, die Nagmaal te onderskryf, of watter goeie werke ook
al genoem kan word nie. Om hul kinders op die regte manier groot te maak, is hul
kortste pad na die hemel. Om die waarheid te s&, hemel op sigself kan nie nader
gebring word of makliker bereik word as deur hierdie werk te doen nie. Dit is ouers
se toegewese taak. Waar ouers nie hiertoe verbind is nie, is dit asof alles verkeerd
loop, soos vuur wat nie wil aansteek nie of water wat nie nat is nie. Seénwense
aan elke gesin!

Die evaluering van voornemende teologiestudente vind op 13 Julie by UP
plaas. Matrikulante asook persone wat reeds gematrikuleer het, kan aansoek
doen vir evaluering om as student van die Kerk te studeer. Aansoekvorms kan
aangevra word van die Administrateur, Kuratorium vir die Teologiese Opleiding,
Posbus 2368, Pretoria 0001; tel 012 420 5393; faks 012 420 4303; of per e-pos
van betsie.brits@up.ac.za. Die sluitingsdatum vir inhandiging van volledig
voltooide aansoeke is 2 Julie.

Gemeente Piet Retief vier vanjaar hul eeufees. Alle lidmate wat voorheen
aan die gemeente verbonde was, word versoek om vertellings, foto’s en ander
gedenkwaardighede beskikbaar te stel. Almal word ook uitgenooi om die naweek
van 17-19 Augustus aan die verrigtinge deel te neem. Dit sal 'n dankdiens op
Vrydag 17 Augustus en 'n basaar die Saterdag insluit. Skakel Jan Venter by 082
925 3951 of 017 826 3604.

Gemeente Buffelspoort (by Mooinooi) beskik steeds oor 'n vakature vir'n orrelis.
Stuur aansoeke aan mev Sarie van den Berg by marikana@nhk.co.za, of kontak
haar by 083 654 0626.

Preekbeurte in Dullstroom. Predikante kan by Gemeente Dullstroom preek en
gratis verblyf vir die naweek kry. Die verblyf is vir die predikant en sy/haar gade en
'n voorskoolse kind. Vir ander kinders moet self betaal word. Kontak Johanna by
nhkdullstroom@yahoo.com of 072 116 3353.

Spesiale eredienste

Gemeente Ermelo-Suid: 25-jaar-viering vir ds Johan Bezuidenhout
Sondag 20 Mei
Navrae aan cjbezuidenhout@nhk.co.za

Gemeente Newcastle: Erediens met Rina Hugo en die CSO
Sondag 20 Mei om 18:00

hv Eaton- en Amielweg, Amielpark

Toegang gratis, dankoffers sal opgeneem word ten bate van die CSO
Navrae aan ds Hennie Louw by 084 508 7849

Predikanteverjaardae
Die volgende predikante verjaar tot 25 Mei, en word hartlik geluk gewens.

o Woensdag 16 Mei:  Ds André Swanepoel (Vanderbijlpark-Suid)
o Donderdag 17 Mei:  Ds André Strauss (buiteland)

o Vrydag 18 Mei: Prop Marissa Kidson (beroepafwagtend) en ds Stoffel
Smit (emeritus)
o Sondag 20 Mei: Di Hendrik Odendaal (Rietvallei), Theuns Snyman

(emeritus) en dr Piet van Zyl (Ermelo)
o Maandag 21 Mei: Ds Johan van Greunen (beroepafwagtend)
o Woensdag 23 Mei:  Ds Carel Johann de Bruin (Wonderboompoort)



o Donderdag 24 Mei:  Dr Robert Jones (Kriel)
o Vrydag 25 Mei: Di Rudi Botha (beroepafwagtend), Johan Koekemoer
(Marble Hall) en Danie Taljard (Sionshoogte)
Beplande vergaderings
Vrydag 18 Mei: RDV Bloemfontein

Vrydag 18 en Saterdag 19 Mei: RV Bloemfontein
RV Noordelike Pretoria

Saterdag 19 Mei: RDV Zoutpansberg

RV Swellendam

RV Zeerust
Sondag 20 en Maandag 21 Mei: RV Rustenburg
Woensdag 23 Mei: Finkom van die Ondersteuningsraad
Donderdag 24 Mei: Bestuur van die Ondersteuningsraad
Vrydag 25 Mei: Raad van Finansies

Kursusse en toerusting

Die RDV Noordelike Pretoria

Reistaskursus vir diakens en diensgroepwerkers

Vrydag 25 Mei vanaf 19:00 en Saterdag 26 Mei vanaf 08:00

By Gemeente Montana, Jan Bantjiesstraat

Koste R100 per persoon

Betalings aan RDV Noordelike Pretoria, ABSA Sinoville,
tjiekrekening 405 031 6934

Navrae en besprekings by Daleen Smith (dsmith@webmail.co.za
of 073 229 3814)

of Esmé Taljaard (087 802 1109)

Voortgesette Teologiese Toerusting vir Predikante (VTT)

5en 6 Junie, en 6 en 7 November

Tema: Missionale Diakonaat. Saam in diens met verstand, hart en hand

By Gemeente Wapadrant

Koste R320 per persoon

Predikante wat VTT in Junie wil bywoon, kontak mev Betsie Brits voor 18 Mei
Hierdie datum is uiters belangrik, veral ook vir reélings met spyseniers!
E-pos betsie.brits@up.ac.za of faks 012 420 4303

Registrasiefooi verkieslik vooraf elektronies of per bankdeposito

Kerkgeld vir Kerkwerk; ABSA, rekening nr 020 149 752; kode 63 20 05;
verwysing 2013K VTT (gevolg deur naam van kursusganger)

Beskikbare behuising

Behuising vir senior burgers: Kom geniet 'n rustige aftrede op die platteland
Andries-Marié Oosthuizen Monumenttehuis in Parys
o 3 kamers met gedeelde geriewe — bejaardes moet gesond

en selfversorgend wees
o 2 beddens in 4-bed-kamer met 24-uur-versorging vir verswakte bejaardes
Kontak matrone Botha by 056 811 2185

Konserte en feeste

Saterdag 19 Mei 09:00 vir 09:30: Gemeente Theresapark
Teemaaltyd met 'n hoed (high tea)

Kom geniet EImien Botha se Hallo Eva, my naam is Vrou
Daarna Albert de Wet se sang

Hoérskool Gerrit Maritz se skoolsaal

R100 per persoon



Kom deel in ’'n vrolike en stylvolle oggend!
Navrae na 012 542 3568 / 084 780 7326 / 082 460 6279

e Saterdag 19 Mei: Gemeente Mafeking
Kom bederf jou geliefde met 'n ete, Afrikaanse gaskunstenaar
en die breek van ’'n paar borde!
Yoti, die Griekse boertjie
In die Motorklub te Mahikeng
R150 per persoon (R75 per kind)
Navrae aan ds Annelie Botha by 082 650 3494
of Josy Scholtz by 083 409 3600

e Sondag 27 Mei om 17:00: Gemeente Pretoria
Korrel vir Prinshofskool vir Blindes
Jaarlikse koor-en-orrel-uitvoering (Korrel)
Du Toitstraat 169, veilige parkering en motorwagte
Prinshofskoolkoor en Universiteitsoordkoor
Saam met Neels Boonzaaier en Eon Malan
Besoek gerus tydens pouse die SP Engelbrecht-museum
Kontak Jodri van Staden by 084 800 3638
Elmien Knoetze by 079 490 4745
Casper Bender by 083 501 7787

e Sondag 3 Junie om 15:00: Gemeente Nelspruit
Songs of Praise
Met Richard Cock
Kerkgebou, Belladonnastraat 120, Nelspruit
Toegang R75
Bespreek by kerkkantoor (013 741 1455), kaartjies ook by deur beskikbaar
Navrae by 082 460 8252

e Saterdag 9 Junie: NHSV Warmbad
Warm-wintertee
Ten bate van sorgbehoewende kinders in die gemeenskap
Dienssentrum, Van der Merwestraat, Bela Bela
Gasspreker, kunstenaar, geskenkies en geskenkbewyse
Uitstallers welkom, skakel Suzi van Dyk (083 310 4943)
Kaartjies R50 per persoon
Verkrygbaar by Amanda Liebenberg (071 877 6640)
en Rina Steynberg (082 898 7517)

Kampe en toere

e Toer op Bybelse voetspore...
Egipte, Israel en Jordanié
4-18 Desember 2012
Kontak ds Hannes van der Merwe by 082 575 1979

of hannes@pretoriaoos.com vir meer inligting
Kompetisies en fondsinsamelings

e Gemeente Hartbeesfontein
Uitslag van Wen-'n-boerdery-kompetisie
1ste plek: Jannie Prinsloo van Lydenburg
2de plek: Solly Dangor van Klerksdorp
3de plek: HEP Kotzee van Stilfontein
4de plek: André Labuschagne van Rustenburg
5de plek: S Janse van Vuuren van Akasia, Pretoria
Baie dankie vir almal se bydraes!




Gemeente Tzaneen: Groot 3-kompetisie

Sluitingsdatum 31 Mei 2012

Kaartjies R50

Wen een van 3 groot pryse

Prys 1. Jagnaweek in die Waterpoort, 1 eland, 1 koedoe, 1 rooibok
Prys 2: AMC Classic kookstel, waarde R15 000

Prys 3: iPad ter waarde van R6 500

Navrae aan gemeentelike kerkkantoor by 015 307 4508

of ds Richard van der Westhuizen by 072 144 7514

Gemeente Philadelphia: Fietstoer 2012 Julievakansie
40 studente ry vir 15 dae fiets om fondse in te samel vir liefdadigheid

30 Junie Pretoria 9 Julie Welkom

1 Julie Kempton Park 10 Julie Wolmaransstad
2 Julie Drie Riviere 11 Julie Klerksdorp

3 Julie Vanderbijlpark 12 Julie Potchefstroom
4 Julie Sasolburg 13 Julie Krugersdorp

5 Julie Parys 14 Julie Pretoria

6 Julie Toernaweek

Navrae? Borgskappe? Wil jy saam kom fietstrap?

Kontak Fanie Willers (toerleier): fanie.willers@gmail.com of 072 494 8735
Lizaan Britz (ondertoerleier/bemarking): lizaanbritz8@gmail.com

of 076 315 4218

E-pos: philadelphia@nhk.co.za. Webwerf: www.philadelphia.co.za

Gemeente Witfield in Boksburg: Boogjagkompetisie
Sluitingsdatum: 29 Julie 2012

Kaartjies R100 donasie

1ste prys: 10 diere, waarde R40 000, en 5 nagte verblyf
2de prys: 8 diere, waarde R19 300, en 3 nagte verblyf
3de prys: 6 diere, waarde R11 000, en 3 nagte verblyf
Geborg deur Nyalarus, tussen Groblersdal en Marble Hall
Geweerjag kan gereél word

of keuse om plaas se professionele jagter te gebruik
Pryse verval op 30 September 2012

Kontak Adri Nel by 084 200 1027

of Chaan Bezuidenhout by 082 853 5895 vir meer inligting

Basaars en markte

Vrydag 25 Mei: Gemeente Klerksdorp-Doringkruin
Basaar en kontantfondsinsameling

Kaartjieverkope met pryse te wen

Kaartjies R10 — koop boekie met 25 kaartjies teen R200
en kry laaste 5 kaartjies gratis

Trekking 25 Mei tydens basaar

1ste prys: R10 000 kontant

2de prys: 5 kg maalvleis, 5 kg wors en 2 kg biltong
Persoon wat wenkaartjie verkoop, kry R1 500 kontant of 'n slagskaap
Navrae aan gemeentelike kerkkantoor by 018 468 5545
of oudl Roenie van Zyl by 082 458 1257

Saterdag 26 Mei: Gemeente Schoemansdal in Hartbeespoort

Basaar

Kunstenaars Gert van Tonder, Dozi, Karlien van Jaarsveld en Bok van Blerk
Hope kosstalletjies

Kontak Mientjie by 012 253 0146 of 083 536 1530



e Saterdag 26 Mei: Gemeente Lichtenburg: Skrik-vir-niks-oesfees
Vanaf 08:30
Gaskunstenaar Karen Ferreira
Tombola vir kinders, skyfskiet, glybaan, springkasteel en klimmuur
Veiling van pragstukke, plaasstalletjie, ontbytstalletjies, kwaliteitvleis
Kompetisie met pryse: R15 000; vakansie vir 5 in Margate; platskerm-TV;
naweek by Chimera Lodge; PVR-dekodeerder; en 'n verrassing!
Kaartjies @ R20
Navrae aan Du Toit van der Westhuizen by 082 877 6749
Willie Manders by 018 632 4830 of williemanders@arestan.co.za
Ds Gerrie Senekal by 082 576 1141, 018 632 2658 of gcsenekal@nhk.co.za

e Vrydag 1 Junie: Gemeente Coligny: Winterfees
Gaskunstenaar Jesse Ackerman — kom sing karaoke saam en wen
Hoégehaltevleis teen uiters billike pryse
Kaiings, pannekoek, hamburgers, nagereg, tuisgebak...
Tombola, skyfskiet, kunsmark, kweekstalletjie, snoepie, roerbraai, skaappot...
Springkasteel vir die jonges
Heelwat pryse te wen — pragtige troupop, tafelnet, geslypte diamant...
Die aand modeparade met ons eie modelle en gasmodelle
Navrae aan jsjordaan@telkomsa.net

e Vrydag 1 en Saterdag 2 Junie: Gemeente Randburg
Vrydag om 19:00: Esti van Rooyen sing tot eer van God
Volwassenes R100 per persoon
R50 per laerskoolkind
Voorskoolse kinders gratis
Saterdag vanaf 08:00: Basaar
Kontak Hennie Jooste by 082 562 2799 of hennie.jooste@hotmail.co.za
of Tertia Viljoen by 083 287 7470 of viljoentertia@gmail.com
Kaartjies by admin@nhk-randburg.co.za
of gemeentelike kerkkantoor 011 787 4983

ANDER NUUS

e DIE ONDERSTEUNINGSRAAD: VAKATURES
Daar is tans poste vir gekwalifiseerde maatskaplike werkers by:

o Brakpan

o Nylstroom

o Pretoria

o Vanderbijlpark

By die Lydenburg-kantoor:

o 2/8ste sekretariéle pos vir persoon wat rekenaarvaardig is

o Pos vir Afrikaanssprekende hulpmaatskaplikewerker met geldige rybewys
en wat by Raad vir Maatskaplike Diensberoepe geregistreer is

Kontak Mariaan Steenkamp by mariaans@nhk.co.za of Charmaine Fourie by
oraadpb@nhk.co.za, 012 322 8885 x313 of 071 684 7796.

e Hardloop vir Bybels. Neem jy vanjaar deel aan die Comrades-marathon? Jy
kan die Bybelgenootskap se Hardloop-vir-Bybels-projek ondersteun met jou
deelname. Atlete word per kilometer geborg vir die afstand wat hulle voltooi, en
die fondse stel die Bybelgenootskap in staat om bekostigbare Bybels vir meer
Suid-Afrikaners beskikbaar te stel. Indien jy 'n atleet is wat wil hardloop vir Bybels,
of indien jy 'n atleet wil borg, kontak jou naaste Bybelhuis. Gaan na die webblad
www.bybelgenootskap.co.za vir besonderhede.




e QOor die Bybel. Hierdie nuwe Bybelhulpmiddel is nou op die Bybelgenootskap se
webtuiste beskikbaar om afgelaai te word. Aspekte soos wie die Bybel geskryf
het, wanneer dit geskryf is en waarom ons dit wat geskryf is kan vertrou, word
belig. Dit bevat ook ’'n kort oorsig oor die boeke van die Bybel, die literére genres
en ander interessante Bybelfeite. Gaan na www.bybelgenootskap.co.za.

e NEGENDE SUID-AFRIKAANSE KONGRES VIR CALVYNNAVORSING
15 tot 17 Augustus 2012 (Woensdagaand tot Vrydagmiddag)
Aros (Akademie Reformatoriese Opleiding en Studies) is gasheer
Akademici wat seminare wil aanbied, moet konsepte voor 31 Mei voorlé
Navrae oor voorleggings aan dr Victor E d’Assonville by vieddas@yahoo.de
of ds HH van Alten by hhvanalten@vgkmaranata.org.za
Kontak ds Van Alten ook per e-pos of by 012 332 3256 indien u wil bywoon

e ADVERTENSIES waarvan 'n private individu of instansie die begunstigde
is, of waarin 'n gemeente 'n projek prominent wil bekendstel, kan in die
e-Hervormer geplaas word. Dit bestaan hoofsaaklik uit teks van ongeveer
110 woorde (u kan eenvoudige grafika of 'n foto voorsien), maar daar sal nie
onderhandel word oor die uitleg daarvan nie. Indien 'n jpg-weergawe van die
advertensie voorsien word, moet dit verkieslik nie groter as 'n standaard
besigheidskaartjie wees nie. Die advertensie moet saam met die bewys van
betaling gestuur word aan mev Tessa Oppermann, per faks na 086 633 4059,
of per e-pos na produksie@nhk.co.za. GEEN advertensie sal geplaas word
sonder dié bewys nie. Die teks en bewys van betaling moet mev Oppermann
bereik teen 16:00 op die Dinsdag voor die betrokke uitgawe se verskyning. Die
e-Hervormer word Woensdae saamgestel en verskyn elke Donderdag. Indien die
plasing meer as een keer moet geskied, moet aangedui word op watter datums
dit moet verskyn, met betaling vooruit vir al die beoogde plasings. Die koste is
R150 per plasing.

Die verskuldigde bedrag moet uitgemaak word aan:
Raad van Finansies

ABSA Bank

Tjekrekening nommer 020-000-287

Takkode 632-005

Verwysing: u naam + e-Hervormer Ads

AGTERBLAD
Vernuwe deur die Gees

Die Junie 2012-uitgawe (Pinksteruitgawe) van Die Hervormer is by die drukkers
en sal aanstaande week aan gemeentes gepos word.

Die Hervormer _

Hoe lyk die kerk, en in die besonder die Hervormde Kerk, tydens Pinkster 20127 Wat
is die feite rondom ons kerklike eiendomme? Hoe kan ons die universele behoeftes
van mense in ag neem en so ons lidmate behou? Waar sien jy die werk van die
Heilige Gees raak?

*** Kontak mev Susann van Zyl by 012 322 8885 x291 of sentik@nhk.co.za om vir
2012 in te teken en 11 uitgawes teen R100 te ontvang.

Besoek www.hervormer.co.za en lees wat in uitgawes sedert Januarie/Februarie
2008 verskyn het.

